ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ДРЖАВНИОТ ИНСПЕКТОРАТ ЗА ЗЕМЈОДЕЛСТВО

Член 1

Во Законот за Државниот инспекторат за земјоделство ,,Службен весник на Република Македонија“ број 20/09; 53/11; 164/13; 43/14; 33/15; 88/15, 149/15, 39/15, 172/16 и 83/18), во членот 2 после зборот „Република“ се додава зборот „Северна“.

Член 2

Во член 1 став (1) после зборот „Република“ се додава зборот „Северна“.

Член 3

Во член 9-а став (1) после зборот „Република“ се додава зборот „Северна“.

Во став (3) точка 1 од овој член после зборот „Република“ се додава зборот „Северна“.

Член 4

Во член 10 став (1) алинеја 1 после зборот „Република“ се додава зборот „Северна“.
Алинеја 6 од овој член се менува и гласи:„- најмалку четири години работно искуство во областа на надлежноста на инспекциската служба, од кои најмалку една година на работното место од нивото В1“
Во став (4) од овој член зборот „директорот“ се заменува со зборот ,,министерот за земјоделство, шумарство и водостопанство“.

Член 5
По членот 17 се додава нов член 18 кој, гласи:

“Член 18

Субјектот над кој се врши инспекциски надзор е должен да му овозможи на инспекторот непречен пристап на имотот, објектите, превозните средства, опрема и одземање на предмети, средства, производи, растенија, риби и друго, како и целосен увид во документацијата која инспекторот ја бара и да дава вистинити, точни податоци, информации и примероци без надоместок“.

Член 6
Во член 22-а во став (1) после зборот „постапка“ се додаваат зборовите „за што се издава Потврда за привремено одземени предмети, средства, производи, растенија и риби.“.

Член 7
Во член 23 став (2) зборовите „Буџетот на инспекторатот“ се заменува со зборовите „Буџетот на Република Северна Македонија“ 

По ставот (2) се додава нов став (3), кој гласи:
,,(3) Постапката за начинот на продажба на одземените предмети, производи, растенија и риби од непознати или познати лица се врши согласно Законот за користење и располагање со стварите во државна сопственост и со стварите во општинска сопственост’’.
Ставот (3) станува став (4).

Член 8

Член 26 се менува и гласи:

Министерот за земјоделство, шумарство и водостопанство формира прекршочна комисија која ќе биде надлежна за водење на прекршочна постапка од областа на земјоделството, руралниот развој, рибарството и аквакултурата.
Прекршочната комисија (во натамошниот текст: Прекршочен орган) е составена од овластени службени лица вработени во Министерството за земјоделство, шумарство и водостопанство од кои едно ја врши функцијата Претседател на Прекршочната комисија.

Прекршочната комисија е составена од три члена од кои: 

1)
еден дипломиран правник со положен правосуден испит со пет години работно искуство во својата област по полагањето на правосудниот испит

2)
два члена дипломирани земјоделски инжинери, со пет години работно искуство во својата област.
Мандатот на членовите на Прекршочната комисија трае три години, со право на реизбор на членовите. Претседател на Прекршочната комисија треба да биде дипломиран правник со положен правосуден испит. 

Прекршочниот орган одлучува по прекршоци утврдени во овој или друг закон и изрекува прекршочни санкции и посебни прекршочни мерки утврдени со овој или друг закон од областа на земјоделството, руралниот развој, рибарството и аквакултурата.

Покрај членовите на Прекршочната комисија министерот за земјоделство, шумарство и водостопанство може да определи секретар на Прекршочната комисија кој врши административни работи за Комисијата и заменици членови кои, по исклучок, учествуваат во работата на Прекршочната комисија во случај на отсуство на некој од членовите.
Прекршочниот орган донесува деловник за својата работа.

Против одлуката на прекршочната комисија може да се поднесе жалба до Државна комисија за одлучување во втор степен од областа за инспекциски надзор и прекршочната постапка, согласно Законот за прекршоците. 

Против одлуката за прекршок што ја донела Државна комисија за одлучување во втор степен од областа за инспекциски надзор и прекршочната постапка, може да се поднесе тужба за поведување на управен спор пред надлежен суд, согласно Законот за прекршоците.

Министерот за земјоделство, шумарство и водостопанство може да формира повеќе прекршочни комисии кои ќе бидат надлежни за водење на прекршочната постапка за прекршоци за одделни подрачја од Република Северна Македонија. 

Член на Прекршочната комисија може да се разреши: 

1)
со истекот на времето за кое е именуван за член; 

2)
по негово барање; 

3)
со исполнување на условите за старосна пензија согласно со законот; 

4)
ако е осуден со правосилна судска пресуда за кривично дело; 

5)
ако му се утврди трајна неспособност; 

6)
ако се утврди прекршување на прописите за водење на прекршочната постапка со правосилна одлука; 

7)
ако не ги исполнува обврските кои произлегуваат од работењето во Прекршочната комисија и 

8)
ако не пријавил постоење на судир на интереси за случај за кој решава Прекршочната комисија. 

Предлог за разрешување на член на Прекршочната комисијата за случаите од ставот (11) точки од 3 до 8 на овој член поднесува претседателот на Прекршочната комисија до министерот за земјоделство, шумарство и водостопанство. 

Прекршочната комисија има право да изведува докази и собира податоци кои се неопходни за утврдување на прекршокот, како и да врши други работи и да презема дејствија утврдени со овој закон, Законот за прекршоците и/или со друг закон. 

Членовите на Прекршочната комисија се самостојни и независни во работата на Прекршочната комисија и одлучуваат врз основа на своето стручно знаење и самостојно убедување. 

Прекршочната комисија работи во совет, а одлучува со мнозинство гласови од вкупниот број на членови. 

Прекршочната комисија води единствена евиденција на прекршоците, изречените санкции и донесените одлуки на начин пропишан од министерот за земјоделство, шумарство и водостопанство во согласност со министерот за правда. 

Со актот од ставот (16) на овој член се пропишува и начинот на пристап до информациите кои се содржани во евиденцијата.

Членовите на Прекршочната комисија имаат право на награда за својата работа во Прекршочната комисија во висина од не повеќе од 5% од просечна плата исплатена во предходниот месец за секоја донесена одлука по барање за поведување на прекршочна постапка. 

Исплатата на средствата од став (18) од овој член ја врши министерот за земјоделство, шумарство и водостопанство преку решение.

Член 9
Се бришат членовите 27 и 28.

Член 10
Членот 33 се менува и гласи:

,,Глоба во износ од 1.500 до 6.000 евра во денарска противвредност ќе му се изрече за прекршок на правно лице средни и големи трговци, ако:
1)  дава неточни податоци увезува и пушта во промет пратки без издадено уверение за квалитет - сертификат (член 12 став 5 и 7);

2)  при вршење на инспекциски надзор на инспекторот не му овозможува непречен пристап на простории, објекти, опрема, превозни средства, имот и друго, не му овозможува одземање на предмети, средства, производи, растенија, риби и друго, како и не му ја дава потребната документација и дава невистинити податоци и информации, спротивно на членот 18 од овој закон;

3)  не постапува по решението на инспекторот, спротивно на членот 20 став 2 од овој закон; 

4)  не му дозволува на инспекторот да изврши пломбирање, ставање на жиг и поставување на лента, спротивно на членот 20 став 6 од овој закон и
5)  не изготвува извештај за испитување на примероците и, по завршување на испитувањето, не го достави извештајот до инспекторот во рок од пет дена, спротивно на членот 22 став 1 од овој закон.
Глоба во износ од 300 до 500 евра во денарска противвредност ќе му се изрече и на одговорното лице во правното лице за прекршоците од ставот (1) на овој член.

За прекршоците од ставот (1) на овој член, освен глоба за правното лице (средни и големи трговци), може да му се изрече и прекршочна санкција забрана за вршење на одделна дејност во траење од три до шест месеци.
За прекршоците од ставот (2) на овој член, освен глоба за oдговорното лице во правното лице, може да му се изрече и прекршочна санкција забрана за вршење на должност во траење од еден до три месеци.

Покрај глобата за прекршоците од ставот (1) на овој член може да се изрече посебна прекршочна мерка, одземање на предмети, средства, производи, растенија, риби и друго што се употребени за извршување на прекршокот, како и конфискација на имот и имотна корист прибавени со прекршокот“.
Член 11
Членот 33-а се менува и гласи:
,,Глоба во износ од 500 до 1.000 евра во денарска противвредност ќе му се изрече за прекршок на правно лице микро и мал трговец, ако:
1)  дава неточни податоци увезува и пушта во промет пратки без издадено уверение за квалитет - сертификат (член 12 став 5 и 7);

2)  при вршење на инспекциски надзор на инспекторот не му овозможува непречен пристап на простории, објекти, опрема, превозни средства, имот и друго, не му овозможува одземање на предмети, средства, производи, растенија, риби и друго, како и не му ја дава потребната документација и дава невистинити податоци и информации, спротивно на членот 18 од овој закон;
3)  не постапува по решението на инспекторот, спротивно на членот 20 став 2 од овој закон; 
4)  не му дозволува на инспекторот да изврши пломбирање, ставање на жиг и поставување на лента, спротивно на членот 20 став 6 од овој закон и

5)  не изготвува извештај за испитување на примероците и, по завршување на испитувањето, не го достави извештајот до инспекторот во рок од пет дена, спротивно на членот 22 став 1 од овој закон.
Глоба во износ од 250 до 400 евра во денарска противвредност ќе му се изрече и на одговорното лице во правното лице за прекршоците од ставот (1) на овој член.

За прекршоците од ставот (1) на овој член, освен глоба за правното лице (микро и мал трговец) може да му се изрече и прекршочна санкција забрана за вршење на одделна дејност во траење од еден до три месеци. 
За прекршоците од ставот (2) на овој член, освен глоба за oдговорното лице во правното лице, може да му се изрече и прекршочна санкција забрана за вршење на должност во траење од 15 дена до 30 дена.

Глоба во износ од 100 до 250 евра во денарска противвредност ќе му се изрече и на физичко лице за  прекршоците од став (1) на овој член.  

Покрај глобата за прекршоците од ставот (1) на овој член може да се изрече посебна прекршочна мерка, одземање на предмети, средства, производи, растенија, риби и друго што се употребени за извршување на прекршокот, како и конфискација на имот и имотна корист прибавени со прекршокот“.
Член 12
Членот 33-б се менува и гласи:
,,Глоба за правно лице во износ од 250 до 500 евра во денарска противвредност ќе му се изрече на микро, мали, средни и големи трговци за прекршок,ако:

1) писмено не го извести инспекторот за остранетите неправилности, наредени со решение спротивно на членот 20 став 4 од овој закон.’’  

2) ако не го истакнат бесплатниот телефонски број на Инспекторатот за пријавување на неправилности на видно место на влезот на објектот (член 24-в)

Глоба во износ од 100 до 250 евра во денарска противвредност ќе му се изрече и на одговорното лице во правното лице за прекршоците од ставот (1) на овој член.

Глоба во износ од 50 до 100 евра во денарска противвредност ќе му се изрече и на физичко лице за сторен прекршок од став (1) на овој член".

Член 13
Во членот 33-в став (1) износот “100” се заменува со износот “50”.

Во ставот (2) износот “300” се заменува со износот “100”.
Член 14
Членот 34 се менува и гласи:
„За прекршоците предвидени во овој закон прекршочна постапка води и прекршочна санкција изрекува надлежниот суд“.

Член 15
Членот 34-а се менува и гласи:

,,Одмерувањето на висината на глобите на правните лица се врши согласно одредбите на Законот за прекршоците".

Член 16
Членовите 34-б и 34-в се бришат.
Член 17
Овој закон влегува во сила осмиот ден од денот на објавувањето во „Службен весник на Република Северна Македонија“

